
Бул макалада Кыргыз Республикасы эгемендүү 

мамлекет болгондон соң, “Манас таануу” курсун оку-

тууга көңүл бурулуп, орто мектептин бүтүрүүчү клас-

старында кыргыз адабияты предметинин курамында 

атайын «Манас таануу» бөлүмү, анын уландасы ката-

ры өлкөдөгү бардык жогорку жана орто окуу жайла-

рына окутуу тилине карабастан «Манас таануу» дис-

циплинасы киргизилип, курсту окутуунун мааниси, мак-

саты азыркы учурдагы проблемалары тууралуу сөз бо-

лот. Аталган курсту окутуунун теориялык-методоло-

гиялык базасы түзүлүп, методикалык системасы прак-

тикалык багытта изилденип жатканы менен конкрет-

түү багытта – медициналык колледждерде окутуу 

технологиялары, тилекке каршы, ырааттуу изилдөөгө 

алынган эместиги, анын башкы себептери жана кара-

ма-каршылыктары көрсөтүлөт. Ошондой эле, улуу 

эпосубуздун дүйнөлүк адабияттагы орду, андагы түбө-

лүктүү идеяларды ааламдашуу доорундагы жаштар-

дын аң-сезимине сиңдирүү, баалуу мурастарыбыздын 

башында турган “Манас” эпосунун негизинде  тарбия-

лоо   тууралуу айтылат.  

Негизги сөздөр: Манас таануу, улуттук фольк-

лор, окуу планы, элдик ой жүгүртүү, этнопедагогика, 

дүйнөлүк адабият, аң-сезим, тарбия. 

В статье рассматриваются такие вопросы как 

значение, цели, проблемы обучения курса «манасоведе-

ние» в высших учебных заведениях, говорится о значе-

нии эпоса «Манас» в воспитании молодежи. В работе 

подробно анализируются современное состояние, проб-

лемы, содержание, роль и место обучения курса в вы-

пускных классах школ в рамках кыргызской литерату-

ры, в средних специальных и высших учебных заведе-

ниях независимо от языка обучения студентов. Наряду 

с тем, что создана теоретико-методологическая база 

курса, исследуются методическая система в практиче-

ском направлении, отмечается отсутствие целенап-

равленных исследований технологий обучения в меди-

цинских колледжах, раскрываются их основные причи-

ны и противоречия. Кроме того подчеркивается дос-

тойное место народного эпоса в мировой культуре, 

важность осознанного восприятия молодежью обще-

человеческих ценностей и идей эпоса в эпоху глобализа-

ции и роль эпического наследия во главе с эпосом 

«Манас» как основы воспитания. 

Ключевые слова: Манасоведение, национальный 

фольклор, учебный план, народное мышление, этнопе-

дагогика, мировая литература, сознание, воспитание. 

 

The article examines such issues as the significance, 

goals, and problems of teaching the “Manas studies” cour-

se in higher educational institutions, and talks about the 

significance of the Manas epos in the education of young 

people. The paper analyzes in detail the current state, prob-

lems, content, role and place of the course in the final gra-

des of schools in Kyrgyz literature, secondary specialized 

and higher educational institutions, regardless of the lan-

guage of instruction of students. As well as the fact that a 

theoretical and methodological base of the course has been 

created, a methodical system is being studied in a practical 

direction, there is a lack of focused research on teaching 

technologies in medical colleges, and their main causes and 

contradictions are revealed. In addition, the worthy place of 

the national epos in world culture, the importance of the 

conscious perception by young people of universal values 

and ideas of the epos in the era of globalization and the role 

of the epic heritage led by the epic “Manas” as the basis of 

education are emphasized. 

Key words: Manas studies, national folklore, curricu-

lum, folk thinking, ethnopedagogics, world literature, cons-

ciousness, education. 

XX кылымдын 90-жылдарында Кыргыз 

Республикасы эгемендүү мамлекет болгон соң, 

ал мамлекеттин өзүнүн улуттук тилин, улуттук 

тарыхын жана улуттук менталитеттерин чагыл-

дыруучу предметтерди окуу планына киргизүү 

процесси активдүү башталды. Мына ушул ба-

гытта орто мектептин бүтүрүүчү класстарында 

18 саат көлөмүндө кыргыз адабияты предмети-

нин курамында атайын «Манастаануу» бөлүмү, 

анын уландасы катары өлкөдөгү бардык жогор-

ку жана орто окуу жайларына окутуу тилине ка-

рабастан «Манастаануу» дисциплинасы кирги-

зилди. Алардын мазмунун «Манас» эпосунун 

сюжетин жана композициясын, образдарын, 

изилденишин жана жарыяланышын, вариантта-

рын, тарбиялык маанисин, тарыхый ордун, эл 

турмушу менен байланышын үйрөтүү түзүп, 

«байыркы кыргыз рухунун туу чокусу» 

(Ч.Айтматов) болгон эпостун идеялык, руханий, 

эстетикалык кудурет-күчүн азыркы жаштарга 

жеткирүү милдети коюлган. «Манас» – адамзат 

тарыхындагы кайталангыс гениалдуу эпос, анын 

жетимиштен ашык варианттары жазылып алын-

ган, кыргыз элинен чыккан таланттуу манасчы-

лар чыгарманынын жарым миллиондой сабын 

жазбай-сызбай оозеки айтып бере алган, көлөмү 

жагынан рекорддордун Гиннес китебине кирги-

зилген. Мисалы,  Саякбай Каралаевдин айты-

мындагы үчилтиктин «Манас» бөлүмү – 84 830  

сап; «Семетей» – 397 775 сап; «Сейтек» – 17 948 

сап, жалпы үч бөлүмү – 500553 ыр сабы, дүйнө-

лүк бир да эпикалык чыгарма мындай көлөмгө 

атаандаша албайт. Андан тышкары С.Орозба-

ковдон трилогиянын бир гана «Манас» бөлүмү 

жазылып калган, ал – 180 378 сап ж.б. 

«Манас» эпосу биринчи жолу Кытай Эл 

республикасынын сунушу менен ЮНЕСКОнун 

материалдык эмес байлыктар мурасына кирсе, 

экинчи жолу Кыргыз Республикасынын сунушу 

менен «Манас», «Семетей», «Сейтек» үчилтиги 

ошол эле уюмдун адамзаттын заттык эмес му-

растар коруна кошулган. 1995-жылы түрк элде-

ринин мамлекет башчыларынын катышуусунда 

кыргыз мамлекетинде «Манас» эпосунун 1000 

жылдык мааракеси өтө жогорку деңгээлде бел-

гиленген. 

Чыңгыз Айтматов айткандай: «Манас» – 

«тарыхы жана реалдуу окуялардын негизинде 

кыргыз элинин чыгармачылык генийинен жа-

ралган, улам такталып, тазарып, артыкбаш жүк-

төрдөн бошонуп, керектүү, зарыл жаңы кошум-

чаларды кабыл алып, толук боюна сиңирип, 

өзүнүн бүгүнкү көз кайкыган бийиктигине жет-

кен көркөм чыгарма» [1,9-19]. 

Нусубалиева Г. “Манас» эпопеясындагы 

“Жомок башы” – философиялык ойлордун 

уюткусу” (Жүсүп Мамайдын варианты боюнча) 

аттуу эмгегинде: “Манас” эпопеясы кыргыз эли-

биздин көкүрөгүнө сактаган ыйык тумары. Бай-

ыркы жоокердик заманда Манас атабыздын 

арбагы колдо деп, “Манас! Манас! Манас!”, 

ураанын чакырган, басып келген жоого ал ураан 

айбат берип турган. Эл башына мүшкүл кыйын-

чылык иш түшкөндө ыйык ата-бабаларыбыздан 

жардам сурап сыйынышкан. Манасчылардын 

үлгүлүү варианттарында көрсөтүлгөндөй, 

Манас эпопеясынын үч илтигинде, ошондой эле 

Манастын урпактары Кененим, Сейит, Асыл-

бача - Бекбача, Сомбилек, Чигитейде, Манастын 

арбагына сыйынып, Бакай атанын, Семетейдин, 

Каныкей эненин, - Күлчоронун касиети колдо 

деп, Манасты элдин улуу таянычы, колдоочусу 

катары эсептешкен. Ансыз жоокердик жолго ат-

тануу мүмкүн эмес эле. Бул ата-бабаны ызаат-

тоо, тегин билүү, аны сыйлоо, алардын ыйык 

касиетине таазим этүү дегенди билдирет. “Ма-

настагы” эл үчүн, ата-мекен үчүн күрөштү терең 

чагылдырган идеология азыркы заманда да биз-

ге жолду туура тандоого өтө зарыл экенин тана 

албайбыз” -  деп жазат [2, 144]. 

Элдик эпостогу башкы каарман айкөл 

Манас, аны жандап жүргөн Чубак, Алмамбет, 

Сыргак сыяктуу баатырлар, Бакай, Кошой сыяк-

туу акылман карыялар, Каныкей, Айчүрөк сыяк-

туу уз, сулуу, акылдуу аялдар, энелер, баатыр-

дын өчүн алып, ишин уланткан Семетей, андан 

кийинки Сейтек кыргыздардын миңдеген, мил-

лиондогон кийинки муундарына мекенчилдик-

тин, эр жүрөктүүлүктүн, эл-журтту коргоочу-

луктун үлгүсүн көрсөтүп, идеал болуп келген. 

Алардын ошол өрнөктүү иштери, Манастын 

«кулаалы таптап куш кылган, курама жыйып 

журт кылган», мекенинен душмандын кууп чы-

гып, көптөгөн кыйынчылыктар менен мамлекет 

түзгөн ишмердиги – кийинки бүт кыргыз атуул-

дары үчүн тарбиялык чоң эскертүү болгон жана 

бул идея бүгүнкү күндө да актуалдуу бойдон ту-

рат.  

Мадмуратова З.Г. “Манас” эпосу аркылуу 

жаштарды гумандуулукка тарбиялоо деген эм-

гегинде: “Эпосто патриотизм, сүйүү, достук, 

боорукердик, марттык, айкөлдүк жана башка 

адам баласындагы көптөгөн сапаттар бир гана 

сөз менен адамгерчилик деген түшүнүк менен 

бириктирилет. Эпос адамгерчиликтин туусун 

көтөрүп, ырын ырдап, аны бийик пафосто даңа-

залайт. Анда баяндалган ар бир иш-аракеттер 

жаштарды турмуштун татаал жолунда такша-

луу, жарык менен караңгынын, өмүр менен 

өлүмдүн, ак менен каранын, жыргал менен куу-

ралдын, жакшы менен жамандын, достук менен 

кастыктык айырмасын даана таанып, туура баа-

лап, сезе билүүгө мүмкүндүк берет”, - деген ой-

лорун жазат [3, 120]. 

Азыркы жаштарды ата-бабалар жараткан, 

сактап келген жана бизге өткөрүп берген баалуу 

мурастардын, анын башында турган «Манас» 

эпосунун негизинде тарбиялоо биринчи кезекте 

– кыргыз элинин тарыхый басып өткөн жолу 

менен тааныштырса; экинчиси – улуттук мада-

нияттын өлбөс-өчпөс мурасын, дүйнөлүк эпика-

лык өнөрдөгү шедевр чыгарманы жараткан көр-

көм ойлоо деңгээлинин бийиктигин көрсөтөт; 

үчүнчүсү – эпосту үйрөнүү менен жаштар кыр-

гыз тилинин баа жеткис байлыктарына, лексика-

лык, стилистикалык бай коруна сүңгүп кирет; 

төртүнчүсү – чыгармадагы окуялардан, каар-

https://ky.wikipedia.org/wiki/%D0%9A%D0%B0%D1%80%D0%B0%D0%BB%D0%B0%D0%B5%D0%B2,_%D0%A1%D0%B0%D1%8F%D0%BA%D0%B1%D0%B0%D0%B9

мандардан өз турмушуна жол табууга аракет 

кылып, өзүнө жакын образдарды табат.  

Ааламдашуу доорунда жалпы адамзат келе-

чек муундарына жеткиликтүү билим жана же-

тиштүү тарбия берүү максатында ар бир улут, 

эл өз башаттарына кайрылып, өздөрүнүн руха-

ний маданияты менен тааныштырууну актив-

дештирип жатат, мына ушул өңүттөн алып кара-

ганда бүгүнкү жана эртеңки муундарыбыз үчүн 

«Манас» эпосу баа жеткис байлык болуп эсепте-

лет. 

Азыркы учурдагы кыргыз коомунун ый-

ман-адептик деградацияга кабылышы, «масса-

лык маданияттын», анын ичинде электрондук 

коммуникациялык каражаттардын таасиринин 

мурда болуп көрбөгөндөй агрессивдүү «чабуу-

лу» жаштар арасында ар кандай зордук-зомбу-

луктун, баңгичиликтин, ичкиликке берилүүчү-

лүктүн, ыймансыздыктын, диний агымдарды 

ээрчип кетүүчүлүктүн ж.б. терс сапаттардын кө-

бөйүшүн шарттады. Дал ушундай кырдаал-

шартта «Манас» эпосунун тарбиялык, таалим 

берүүчүлүк мүмкүнчүлүгүн кеңири пайдалануу 

зарыл. Эпосту терең үйрөнүү менен жаштардын 

турмуштук активдүү позициясы калыптанып, өз 

элине, мекенине, тилине болгон сүйүүсү артат, 

атуулдук, адеп-ахлактык көз карашы бекемде-

лет. Демек, колледждерде окуп жаткан болочок 

медицина кызматкерлерине «Манастаануу» кур-

сун окутуунун максаты – алардын кыргыз эпосу 

тууралуу түшүнүгүн калыптандыруу, улуттук 

руханий мурастагы эстетикалык көрөңгөнү, 

идеялык-тематикалык маани-мазмунду, таалим-

тарбиялык идеяларды келечектеги турмушунда 

жана адистигинде колдоно билүү компетенттүү-

лүгүнө жетишүү.  

«Манастаануу» дисциплинасы жогорку 

окуу жайларынын алдындагы педагогикалык, 

техникалык, теологиялык, экономикалык, укук 

таануучулук ж.б. адистиктер менен катар эле 

медициналык адистикке даярдоочу колледждер-

де да окутулуп келе жатат. Мисалы, эгемендүү-

лүк жылдарында Түштүк Кыргызстанда Ош 

мамлекеттик университетинин, Ош кыргыз-өз-

бек университетинин алдында медколледждери 

ачылган, алар менен бирге эле мурдагы совет-

тик учурдагы медициналык окуу жайлары азыр 

Кызыл-Кыя, Жалал-Абад, Ош шаарларында ме-

дициналык колледждерге айланган. Ошол окуу 

жайларынын баарында «Манастаануу» дисцип-

линасы үйрөтүлөт.  

Биздин изилдөө дал ошол медициналык 

колледждерде аталган курсту окутуу пробле-

масын объект кылып алат.   

«Манас» эпосун жазып алуу, изилдөө XIX 

кылымдын II жарымынан башталат (Ч.Валиха-

нов, В.В.Радлов), советтик учурда – XX кылым-

дын 30-жылдарында активдүү улантылгандыгы 

менен дал ошол чыгарманын айынан бир топ 

интеллигенция өкүлдөрү репрессияга дуушар-

ланып, 1952-жылдагы «Манас» эпосунун элдүү-

лүгү тууралуу конференциядан кийин бул чы-

гарманы изилдөөчүлөрдүн жолу ачылып, ада-

бият таануу багытында  Э. Абдылдаев, А. Акма-

талиев, К. Асаналиев, М. Борбугулов, А. Жайна-

кова, Р.З. Кыдырбаева, К. Кырбашев, М. Мамы-

ров, С. Мусаев, Р. Сарыпбеков, О. Сооронов 

ж.б. манастаануучулар илимий эмгектерин жа-

ратты. Эпостогу педагогикалык идеялар Г. 

Абдымомунова, А. Алимбеков, Ф. Баитова, Г.Н. 

Волков, С. Иптаров, А. Муратов, Т. Ормонов 

ж.б. окумуштуулар тарабынан изилденсе, «Ма-

настаануу» курсу боюнча С.Байгазиев, Т. Бак-

чиев, С. Бегалиев, Б. Исаков, К. Калчакеев, Т. 

Танаев, Г. Орозова, Ж. Орозобекова ж.б. педа-

гог-методисттер окуу программаларын түзүп, 

окуу китептерин жана окуу колдонмолорун жа-

зышты. Бирок бул изилдөөлөрдө «Манастаа-

нуу» курсун колледжерде, анын ичинде медици-

налык колледждерде окутуу проблемасы атайын 

каралган эмес.  

Ошентип, «Манастаануу» курсунун окутуу-

нун теориялык-методологиялык базасы түзүлүп, 

методикалык системасы практикалык багытта 

изилденип жатканы менен аталган курсту кон-

креттүү багытта – медициналык колледждерде 

окутуу технологиялары, тилекке каршы, ыраат-

туу изилдөөгө алынган эмес.  

Анын башкы себептери жана карама-кар-

шылыктары төмөнкүлөр: аталган дисциплина 

он жылдан ашык убакыттан бери окутулуп келе 

жатса да, окуу программаларынын, окуу китеп-

теринин, методикалык колдонмолордун өз дең-

гээлинде жазылбагандыгы; бул багытта алдың-

кы иш тажрыйбалардын үйрөнүлбөгөндүгү 

жана жыйынтыкталбагандыгы; «Манас» эпосун-

да элдик медициналык билимдер жана тажрый-

балар кеңири чагылдырылган болсо да, аларды 

болочок медиктерге үйрөтүүнүн жолго коюлба-

гандыгы; эпосто руханий, педагогикалык баалуу 

казыналар болсо да, аларды азыркы жаштарды 

тарбиялоого колдоно албагандыгыбыз; болочок 

медицина адистерин колледждерде «Манас» 

эпосу аркылуу этномаданий, коммуникативдик, 

этнопедагогикалык негизде компетенттүүлүктө-

рүн калыптоо боюнча даярдоо проблемасынын 

теориялык жактан жеткиликтүү изилденбеген-

диги жана бул курсту окутуу багытында мамле-

кеттик стандартка ылайык келүүчү методика-

лык сунуштардын өз деңгээлинде иштелип чык-

пагандыгы ж.б. 

Чыңгыз Айтматов манасчы Саякбай 

Каралаев менен Чүйдүн бир айылына барганын, 

анда саратанда кеңсесинин алдында аксакалдар 

тапканына отуруп, балдар тал-теректин башына 

чымчыктай конуп, бири атчан, бири эшекчен, 

бир бала төөсүн жаткырып өркөчүнө жайма-жай 

отуруп, тегерете ак жоолукчан аялдар болуп 

«Манас» дастанын уга баштаганын жазып ке-

лип, бир убакта күтпөгөн жерден асман алай-дү-

лөй болуп, чагылган кошо чартылдап, күндүн 

түбү түшкөндөй жамгыр жаап, элдин баары 

шөмтүрөп сууда калып, ат үстүндө отурган 

манасчынын да башынан бутуна чейин суу өт-

көнүн айтат. Ушундай жайкы табияттын каары-

на карабай Каралаев манасын токтотпой айтып, 

адамдар болсо бир керемет күч байлап алгандай 

ордуларынан козголуп да койбой, былк да эт-

пей, ыйлаган жерде ыйлап, кайгырган жерде 

кайгырып, «Манастын» ичине кирип кеткенин 

айтат да текстин мындай улантат: «Нөшөрлөп 

жааган жамгыр, төгүлүп айтылган сөзгө кошу-

луп, кадыресе жашоодогу турмуштук өзгөрүү-

лөрдүн жеңиши менен кыйроосу, баатырдыгы 

менен кайраты, даанышмандыгы менен көсөр-

лүгү, арзуусу менен айрылуусу, ачуусу менен 

ырайымдуулугу, салтанаты менен жыргалы, 

өлүмү менен төрөлүүсү, даңкы менен кара сана-

тайлыгы, көрө албастыгы агын болуп жаап 

жатты... 

Ошол тапта жааган жамгыр, чагылган ал-

дында биз бардыгыбыз бир ооздон Саякбай 

Каралаев менен бирдикте ураан чакырып тур-

дук...» [4, 8]. 

К.Асаналиев бул окуялар тууралуу мындай 

ой жүгүртөт: «...кыргыз маданиятынын тары-

хында Саякбай менен Чыңгыздын кездешүүсү, 

бул эки көркөм дүйнөнүн, эки эстетикалык 

формациянын кездешүүсү, тогошуусу эле. Бал-

ким, бул кездешүү өзүнүн мазмуну жана жы-

йынтыгы боюнча көркөм маданияттын тары-

хында өтө сейрек кездешкен, уникалдуу окуя. 

Анткени, бул жерде сөз байыркы эпостун 

гиперболасы жана фантастикасы менен азыркы 

мезгилдин бийик реалисттик ой жүгүртүүсү, 

көркөм сөз каражаттары менен толук куралда-

ган жазуучунун бетме-бет кездешүүсү жөнүндө 

баратат, булар эки дүйнөгө, эки көркөмдүк фор-

мацияга тиешелүү экенине карабастан, бул эки 

окуянын ортосундагы демаркациялык чек, мез-

гилдик жана мейкиндик аралыктар жоюлуп, 

кандайдыр бир мааниде бул экөөнүн бир про-

цесске бириккени, тутумдашканы жөнүндө ба-

ратат. 

Каныкейдин Тайторуну чапканын, Алмам-

беттин трагедиясын, Манастын, Аккуланын 

туулганын, Чоң казатты, Көкөтөйдүн ашындагы 

шаан-шөкөттөрдү, Айчүрөктүн аккуу болуп уч-

каны сыяктуу байыркы доордун жандуу элесте-

рин азыркы замандын өкүлү Ч.Айтматов ману-

скрипттен, архивден же китептен окуп, таанып-

билген жок, ал түздөн түз улуу Саякбайдын бир 

туруп каткырып күлүп, бир туруп боздоп ыйлап, 

ыр нөшөрүн төккөн искусствосу аркылуу билип 

тааныды. Сынчы В.Коркиндин «Манас» эпосун 

укканда ыйлаганыңыз барбы» деген суроосуна, 

«Манасты» укканда ыйлабаган кыргыз бол-

бойт» деген жооптун өзүндө эле, бул эпос кан-

чалык байыркы болсо да, ал азыркы учур үчүн 

ошончолук жандуу көркөм окуя экени көрүнүп 

турат» [5, 131]. 

Ушундай кырдаалдагы, кечээги эле совет-

тик учурдагы «Манастын» элди бириктирген, 

жамгыр-карга карабай өзүнө тарткан керемет-

күчү – андагы сүрөттөлгөн окуялар, образдар ар 

бир кыргыз баласына жакын келип, аларды 

жалпы кыргыздык идеяга чакыргандыгы эле. 

Бул – баатырдык, бул – эл коргоо, бул – мекен-

чилдик, бул – эр жүрөктүүлүк менен коркок-

туктун, айкөлдүк менен ичи тарлыктын, жеңиш 

менен жеңилиштин, бийликке жетүү менен бий-

ликтен кетүүнүн, салтанаттуулук менен траге-

диялуулуктун татаал карама-каршылыгын, тур-

муштун гармониясынын көп түрдүүлүгүн ча-

гылдыргандыгында эле.  

Мына ошол «Манас» эпосундагы түбөлүк-

түү идеяларды ааламдашуу доорундагы балдар-

дын аң-сезимине сиңдирүү үчүн азыркы Кыргыз 

Республикасында мектепке чейинки балдар ме-

кемелеринен тартып башталгыч класстарда 

чыгарманын тексттинен чакан үзүндүлөр берил-

се, V класста «Манастын балалык чагы», «Ка-

ныкейдин Тайторуну чапканы» деген эпизоддор 

текст түрүндө үйрөнүлөт, VIII класста эпостун 

үч бөлүмү («Манас», «Семетей», «Сейтек») 

идеясы, темасы, негизги мазмуну, образдары 

тексттерден алынган мисалдар менен бирге үй-

рөнүлүү менен XI класста кыргыз адабияты са-

багынан курамында «Манастаануу» курсу кир-

гизилген. «Манас» эпосунун негизинде «Манас-

чы», «Манастап ураан чакырып...», «Саякбай» 

деген фильмдер тартылган, көптөгөн театрларда 

Ж.Садыковдун «Айкөл Манас», «Манастын 

уулу Семетей», «Сейтек» деген пьесалардын не-

гизинде спектаклдер коюлган, эпостун негизин-

де мультфильмдер, фото альбомдор чыккан, ма-

насчылардын айтуусунда дисктер тараган, 

И.Арабаев атындагы кыргыз мамлекеттик уни-

верситетинде Манас таануу институту ачылган, 

КР Улуттук илимдер акедемиясы С.Каралаев-

дин, С.Орозбаковдун, Тоголок Молдонун ва-

рианттарын толук чыгарды, Жусуп Мамайдын, 

Ш.Рысмендеевдин, У.Мамбеталиевдин, Ш.Ази-

зовдун вариантындагы китептер, «Сагынбай», 

«Саякбай», эки томдук «Манас» энциклопедия-

лары чыккан. Бишкек шаарынын аэропорту, 

борбор калаадагы ири даңгыр жол, чоң кино-

театр, кыргыз-түрк университети Манастын 

атында, Таласта «Манас-Ордо комплекси, Биш-

кекте «Манас айылы» салынган, Баткен, Биш-

кек, Ош, Талас, Стамбул, Москва шаарларында 

баатырга арнап эстеликтер орнотулган. Булар-

дын баары эпостун наркы азыркы жаштарга таа-

сир этсин үчүн жасалып келет, алар баатырдык-

тын, мекен сүйөрлүктүн, эл коргоого даяр 

туруунун, адилеттик үчүн күрөшүүнүн үлгүсүн 

«Манас» эпосунан үйрөнөт. Мына ушул багытта 

медициналык колледждерге «Манастаануу» 

курсу киргизилген. 

